
ATARIKOA

Lan honen helburua da ebaluatzea nolako hizkuntza eragina izango duen Gabiriako (Gipuzkoa)
Arroaga-Larreaga-Azpi plan partzialak. Etxebizitzak eraikitzeko proiektua da, eta, beraz, herriko

biztanle kopurua areagotzea ekarriko du. Horren hizkuntza inpaktua izan da aztergai lan honetan.

Sustatzaile pribatu batzuek aurkeztu dute plan partzial hori, eta, proiektua onartzeko tramiteetan,
udalaren eginbeharra da eragin linguistikoa aztertzea. Gabiria, izan ere, euskararen arnasgunea
da, eta legeak zehazten du udalerrian eragina izan dezaketen proiektu guztiei egin behar zaiela era
horretako azterketa bat. Hirigintza proiektu bat izanik, etxe berriak aurreikusten dituena eta

biztanle kopurua areagotzea ekarriko duena, ezinbestekoa da hizkuntza eraginaren analisia egitea.

Urteotan agerian geratu da hirigintzak nolako eragina izan duen arnasguneetan. Hain justu ere,
inpaktu hori aurreikustea da azterlan honen helburua, udalerriaren egoera eta proiektuak berak
ekarriko dituen aldaketak kontuan harturik. Azterketa horren argitan, eragin negatiboak zertan

sumatzen diren, neurriak proposatu dira kalte horiek zuzentzeko, arintzeko edo konpentsatzeko.

1. PROIEKTUAREN DESKRIBAPENA

B

Lehen atal honetan, Arroaga-Larreaga-Azpi plan partzialaren xehetasunak jaso dira. Horretarako,

kontuan hartu da egitasmoaren sustatzaileek Gabiriako Udalean aurkeztu duten dokumentazioa.

PLANAREN SUSTATZAILEAK

Jestis Zubizarreta Urbistondo eta Juan Maria Ifiurritegi Urbiztondo dira Arroaga-Larreaga-Azpi
plan partzialaren sustatzaileak. Haiek aurkeztu dute udalean plan partzialaren proiektua, Jose
Miguel Toledo Etxepare eta Nikolas Barandiaran Contreras arkitektoek sinatuta. Lau dokumentu
tekniko aurkeztu dituzte: Memoria (A); Arau urbanistikoak (B); Antolakuntza gidalerroak eta
exekuzioaren kudeaketa. Bideragarritasun ekonomiko-finantzarioari eta jasangarritasun
ekonomikoari buruzko azterketa. Laburpen exekutiboa (C); eta Planoak (D). Horrekin batera,
sustatzaileek aurkeztu dute beste dokumentu tekniko bat ere, Ekolur aholkularitzak landutakoa:

ingurumen plan estrategikoa. Txosten horietako datuak aintzat hartu dira dokumentu honetan.

PLANAREN HELBURUAK

Aurkeztutako proposamenaren helburua da Arroaga-Larrea-Azpi eremuan etxeak eraikitzeko
plan bat egitea. Gabiriako Hiri Plangintzako Arau Subsidiarioak onartu zirenean, 2003an, eremu
hori finkatu zen, baina udalak ez du urteotan etxebizitzak egiteko plan partzialik garatu. Hori

ikusirik, eremuan lursail nagusiak dituzten jabeek sustatu dute aztergai den plan partziala, etxeak

eraikitzeko helburuarekin. Zehazki, 28-31 etxe eraiki nahi dituzte Arroaga-Larrea-Azpi eremuan.

Gabiriako herrigunearen mendebaldean dago plan partzialak jomuga duen eremua. 25.268 metro
koadro ditu. Eremua ordenatzeko hiru alternatiba landu ditu arkitekto taldeak, eta hirugarren
aukera hobetsi du. Horren arabera, eremuaren ipar-ekialdean bederatzi etxebizitza eraiki ahalko
lirateke (zortzi etxe atxiki eta bakarreko bat), eta hego-mendebaldean, hemezortzi etxe binakako.
GI-3381 errepidetik etxebizitzetarako sarbidea ere landu dute planean. Proposamenaren arabera,

etxebizitza berri horiek partzela pribatu bat ere edukiko lukete, eta ibilgailuak uzteko aparkalekua.

Etxebizitza eraikin horiekin batera, espazio libreak izango lirateke —goiko aldean, ostatutik eta

kultur etxetik gertu—, eta ekipamendu publikoetarako eremua. Finean, plana gauzatuz gero,

herrigunea hedatu egingo litzateke, orain arte eraikitako etxebizitzen eta ekipamenduen segidan.

MR\

Plan partzialak aztergai duen eremua bi exekuzio unitatetan banatu da. Batetik, iparralderago

dauden partzelak, kultur etxearen eta ostatuaren segidan daudenak. Honako partzela hauek dira:

Partzela Azalera Azalera eraikigarria Etxebizitza kopurua
a.10.16.1 647 270 1
a.10.16.2 1.212 1.060 5
a.10.16.3 717 641 3
a.10.16.4 600 340 2
Guztira 3.176 2.311 11

Mendebaldera dago bigarren exekuzio unitatea, herriko ekipamendu nagusietatik aldenduago.

Eremu zabalagoa da, eta etxebizitza kopuru handiagoa aurreikusten du. Zehazki, honako hauxe:

Partzela ‘ Azalera Azalera eraikigarria Etxebizitza kopurua
a.10.16.5 1.398 908 4(5)
a.10.16.6 1.355 908 4(5)
a.10.16.7 1.356 908 4(5)
a.10.16.8 858 340 2
a.10.16.9 881 543 3
Guztira 5.848 3.607 17 (20)

PLANAREN DENBORA AURREIKUSPENAK

Planean ez da ageri hura garatzeko aurreikuspenik.

2. EBALUAZIO PROZESUA

Azterlan hau egiteko kontuan hartu da araubide juridikoa. Batetik, 2/2016 Legea, Euskadiko Toki
Erakundeei buruzkoa. Hau dio 7. artikuluak: «Udal euskaldunetako egoera soziolinguistikoan
eragina izan dezaketen proiektu edo plangintzak onesteko prozeduran, ekimen horiek euskararen
erabileraren normalizazioari dagokionez izan lezaketen inpaktua ebaluatuko da, eta ebaluazio
horren emaitzen arabera egoki irizten zaizkien neurriak proposatuko dira». Bestetik, 179/2019
Dekretua, Euskadiko toki-erakundeetan hizkuntza ofizialen erabilera instituzionala eta
administratiboa normalizatzeari buruzkoa. Horrek garatzen du 2/2016 Legean hizkuntza eragina
ebaluatzeaz jasotakoa. 50. artikuluak ezartzen du zein kasutan den derrigorrezkoa eragin
linguistikoaren ebaluazioa egitea: plan partzialak aipatzen ditu espresuki, eta «arnasguneetako
euskararen erabileran eragina izan dezaketen plan eta proiektu guztiak». Aztergai den kasuan,

biak betetzen dira: hirigintza plan partzial bat da aurkeztutakoa, eta arnasgune bati eragiten dio.

Lege eta dekretu horretan zehaztutako urratsak egin dira, beraz, ebaluazioan. Honako hauexek:

IRISMEN DOKUMENTUA

2021eko uztailaren 2lean eman zitzaion hasiera hizkuntza inpaktuaren prozedurari, irismen
dokumentuarekin. Horretarako, proiektuaren oinarrizko informazioa jaso zen, eta udalerriko
datuak aztertu ziren. Euskararen proiekzio indizea eta bilakaera indizea kalkulatu ziren,

hauskortasun indizea aintzat hartuta. Txosten honen eranskinetan erantsi da irismen dokumentua.

HIZKUNTZA INPAKTUAREN AZTERLANA

Irismen dokumentuak aurreikusi zuen plan partzialak eragin negatiboa izango duela Gabirian,
eta, beraz, hizkuntza inpaktuaren azterlana egin behar izan da. Hori jaso da txosten honetan. Hiru
urratsetan egin da: lehenik, hizkuntza eraginaren intentsitatea kalkulatu; bigarrenik, funtsezko

alderdiak aztertu eta hobetzeko neurriak identifikatu; eta, azkenik, neurri zuzentzaileak proposatu.

ELE BATZORDEA

Azterlanaren jarraipena egiteko prozesuan honako hauek parte hartu dute: Oier Oiarbide Murua
(Gabiriako alkatea), Jasone Telleria Arrizabalaga (Gabiriako idazkari kontu-hartzailea) eta

Garikoitz Goikoetxea Etxeberria (UEMAKko teknikaria). UEMAk landu du azken dokumentu hau.

3. TESTUINGURUA

Arroaga-Larreaga-Azpi plan partziala du aztergai lan honek, baina, ikerketa osatua izan dadin,
ezinbestekoa da testuinguruari erreparatzea: Gabiriako egoera aztergai hartzea. Atal honetan,

beraz, udalerria bera aztertuko da, plan partzialak izan dezakeen eragina testuinguruan jartzeko.

DATU DEMOGRAFIKOAK

Azken urteetan biztanleak berreskuratzen ari da Gabiria, nahiz eta oso urrun dagoen XX. mende
hasierako eta erdialdeko kopuruetatik. 2000ko urteetan jo zuen behea, 430 biztanle eskasekin: 50

urtean, ia erdira jaitsi zen herritar kopurua. Ordutik, hazten ari da biztanleria: hogei urtean, %20.

1. grafikoa: Biztanleriaren bilakaera Gabirian

Iturria: INE, Eustat. UEMAk landua

2000tik aurrerako biztanle hazkunde hori ez dago lotua Gabiriako hazkunde begetatiboarekin;
izan ere, Eustaten datuen arabera, 2001etik 2020ra herritar gehiago hil dira (86), jaio baino (83).
Migrazio mugimenduek ekarri dute igoera hori, hortaz: migrazio saldo positiboa izan du Gabiriak

mende hasieraz geroztik—aurkakoa gertatu zitzaion XX. mendean: biztanleak joan egin ziren—.

Urteotako migrazioak xeheago aztertzeko, Eustaten datuak ustiatu dira, Biztanleen udal erroldaren
estatistika erabiliz: aztertu da Gabirian bizi diren herritarrek non duten jaiolekua. Hara: Gabirian
bertan jaiotakoen ehunekoak ia 12 puntu egin du atzera hogei urtean, eta gora egin dute beste
herri batzuetan jaio eta Gabiriara joandakoek. Zenbakitan begiratuta, Gabirian bertan jaiotako
herritarren kopurua ez da horrenbeste gutxitu (-7), baina gehiago dira EAEko beste udalerrietatik

iritsitakoak (+46), beste erkidegoetakoak (+16) eta beste herrialde batzuetako migratzaileak (+31).

2. grafikoa: Gabiriako biztanleen jaiolekua (%)

Beste batean

Guztira

2001 261 154 10 2 427
2011 259 202 21 25 507
2020 254 200 26 33 513

Biztanleen jatorriaren datuak Goierrikoekin alderatuta, badira nabardurak. Gabirian, handiagoa

da herrian jaiotakoen ehunekoa (+5), eta, bereziki, EAEko beste udalerri batzuetan jaiotakoena

(+8); gutxiago dira, ordea, Espainiako migratzaileak (-6) eta beste herrialde batzuetakoak (-7).

2020 (%) ‘ Herrian Espainian Beste batean Guztira
Gabiria 49,5 39,0 51 6,4 100
Goierri 44,3 31,1 11,5 13,2 100

Joera horiek sakonago aztertzeko, beste ustiaketa bat ere egin da: aztertu da Gabiriako zenbat
herritar diren urtez urte jaioak, ikusteko zein adin taldetako biztanleria areagotu den urteotan.
2001eko eta 2020ko datuak alderatuta, nabari da igoera handiena 1970eko hamarkadan jaiotako
herritarrek izan dutela —40-50 urte dituzte gaur egun—: %66 hazi da haien kopurua. Gorakada
esanguratsuak izan dituzte 1980-2000 artean jaiotakoek ere. 1940tik atzera jaiotakoen kopurua,
berriz, jaitsi egin da urteotan —kontuan izatekoa da heriotzen eragina—. Datu horiek iradokitzen
dute batik bat 1970-1980ko herritarrek migratu dutela Gabiriara, batik bat 2000ko hamarkadan,

30-40 urterekin, guraso izateko adinean zeudela. Adin talde gazteagoak ere iritsi dira, mugatuago.

9

3. grafikoa: Gabiriako biztanleak, jaiotza urteen arabera

Biztanle mugimendu horiek, jakina, zerikusi zuzena izan dute hirigintzarekin. Hogei urtean,
1996tik 2016ra, %44 areagotu da etxebizitza kopurua Gabirian: 174 etxebizitza zeuden 1996an,

eta 2016an, 251. Fustaten Biztanleria eta Etxebizitza Estatistikatik ateratako zenbakiak dira horiek.

4. grafikoa: Gabiriako etxebizitza kopurua

ADIERAZLE SOZIOLINGUISTIKOAK

Euskararen egoera zertan den Gabirian, datu hauek hartuko dira aztergai: ezagutza (zenbatek
dakiten), lehen hizkuntza (umetan zenbatek jaso zuten lehen hizkuntza gisara), etxeko erabilera
(zenbatek erabili ohi duten etxean) eta kaleko erabilera (kalean zenbat entzuten den). Lehen hiru
aldagaiak inkesta bidez jasotakoak dira, Eustaten Biztanleria eta Etxebizitza Inkestakoak; kaleko

erabilera, berriz, behaketa bidez neurtzen da, eta Gabirian 2013an eta 2021ean egin da neurketa.

10

Ezagutzari dagokionez, hamar gabiriarretik bederatzik diote euskaraz hitz egiteko gai direla. 30
urteko ibilbidean, jaitsi egin da euskaraz dakitenen portzentajea —1986an, izan ere, ia erabatekoa

zen euskararen ezagutza—, eta areagotu egin da, berriz, ia euskaldunen eta erdaldunen ehunekoa.

5. grafikoa: Euskararen ezagutza (%)

Euskara lehen hizkuntza duten gabiriarren ehunekoa nabarmen jaitsi da urteotan: 14 puntu 30

urtean, nahiz eta oraindik gabiriar gehienek euskara duten lehen hizkuntza, bostetik lauk. Beste

hiztun tipologiek presentzia irabazi dute, batez ere gaztelania lehen hizkuntza dutenek: %13 dira.

6. grafikoa: Lehen hizkuntza (%)

Etxean euskaraz aritzen dira gabiriar gehienak, bostetik lau ia, baina nabarmena da galera: hogei
urtean, 12 puntu pasatxo egin du behera etxean euskaraz aritzen diren herritarren ehunekoak.

Igoera esanguratsuena gaztelaniak eduki du, ia laukoiztu egin baita haren erabilera: herritarren

11

%13k egiten dute gaztelaniaz Gabiriako etxeetan. Gutxiago hazi da euskaraz eta gaztelaniaz

aritzen direnen ehunekoa, eta herritarren %2 eskas aritzen dira beste hizkuntza batzuetan etxean.

7. grafikoa: Etxeko erabilera (%)

Kaleko erabileran ere beherakada nabari da Gabirian: 2013an, kaleko solaskideen %93 entzun
zituzten euskaraz, eta 2021ean, %85. Adinekoek eta 14-25 urtekoek erabiltzen dute euskara gehien,
%95etik gora, eta atzerago daude haurrak eta 25-39 urteko herritarrak, %80 bueltako erabilerarekin;
eta erabilerarik apalena 40-64 urte artekoetan sumatu da, %65ekoa. Umeen erabileraren eboluzioa

azter daiteke 2013tik 2021era, eta jaitsiera bistakoa da: 12 puntu jaitsi da 2-14 urtekoen erabilera.

8. grafikoa: Kaleko erabilera (%)

EUSKARAREN INGURUKO BALIABIDEAK

Gabiria UEMAko kidea da, eta indarrean du euskararen erabilera sustatzeko plana. Herrian
bertan badago euskara batzordea, eta urtean zehar hainbat jarduera antolatzen dituzte euskararen
eta euskal kulturaren inguruan. Herrian badira askotariko elkarteak eta eragileak, eta euskaraz
funtzionatzen dute. Herriko haur eskolan eta ikastetxean ere euskaraz ematen dute irakaskuntza;

Haur eta Lehen Hezkuntza dauzkate, eta Bigarren Hezkuntzan beste herri batzuetara joaten dira.

EKIPAMENDUAK ETA AZPIEGITURAK

Herri ekipamenduei dagokienez, askotariko azpiegitura sarea dauka Gabiriak. Hezkuntza
zentroekin batera, aipatzekoak dira honako hauek, besteak beste: kultur etxea —liburutegia eta
erabilera askotarako gelak ditu—, mediku kontsulta, zirkuitu osasungarriak, pilotaleku estalia,
bolatokiak... Elkartegintzak ere zeresan handia du herrian, eta herrian jarduera publikoak
antolatzen dituzte: Osinalde, Erbie, Aztiriko elkartea, bertso eskola, Lekarrei mendi elkartea,

guraso elkartea, dantza taldea, bola taldea, irakurle txokoa... Ehun sozial indartsua du Gabiriak.

4. IRISMEN DOKUMENTUA

Eragin linguistikoaren ebaluazioari hasiera emateko, 2021eko uztailaren 21ean egin zen irismen

dokumentua. Ondorioztatu zuen azterlana egin behar zela, planak eragin negatiboa izan baitezake.

ERAGIN LINGUISTIKOAREN IRISMEN DOKUMENTUA

Planaren izena: ARROAGA-LARREAGA-AZPI PLAN PARTZIALA o
Eragin eremua: GABIRIA
Teknikariaren izena: GARIKOITZ GOIKOETXEA ETXEBERRIA (UEMA)

Gabiriako Udalean aurkeztu dute Arroaga-Larrea-Azpi plan partziala proiektua. Helburu du etxebizitzak
eraikitzea eremu horretan. Udalak, proposamena jasota, neurtu egin du planak udalerriko biztanlerian
eta egoera soziolinguistikoan izan dezakeen eragina, hala ezarria baitute Euskadiko Toki Erakundeei
buruzko 2/2016 legeak eta Euskadiko toki erakundeetan hizkuntza ofizialen erabilera instituzionala eta
administratiboa normalizatzeari buruzko 179/2019 dekretuak. Planaren eragin linguistikoaren irismen

dokumentua egin du UEMAko talde teknikoak, jakiteko hizkuntza inpaktuaren azterlana egin behar den.

Aurkeztutako planaren arabera, 28-31 etxebizitza eraikiko dira. Euskararen arnasgunea da Gabiria, eta,
beraz, eragin linguistikoa aztertzeko jarraibideetan zehaztutako eran, formula honekin kalkulatu da zenbat

biztanle berri ekarriko lituzkeen proiektuak: etxebizitza kopurua bider hiru. 84-93 biztanle berri lirateke.

Hori oinarri hartuta, eta irismen dokumentua egiteko jarraibideak ezarrita, indize hauek kalkulatu dira:
e FEuskararen proiekzio indizea: -5,49
® Hauskortasun indizea: 12,67

o Bilakaera indizea: -5,49

Hortaz, Arroaga-Larrea-Azpi plan partzialaren hizkuntza inpaktuaren azterlana egin behar da.

Irismen dokumentu hau planaren espedientcari erantsiko zaio, balioa izan dezan.

Gabirian, 2021eko uztailaren 21ean

Garikoitz Goikoetxea Etxeberria
UEMAko teknikaria

Irismen dokumentu hori lantzeko, legerian ezarritako pausoak eman ziren, Eusko Jaurlaritzako

Kultura eta Hizkuntza Politika Sailak taxututako jarraibideak eta aplikazio informatikoak baliatuz.

GALDETEGI LABURRA

Planaren eraginari begiratuta, oinarrizko hiru galdera erantzun behar dira: biztanleen kopurua
areagotuko ote den, bisitari gehiago erakarriko ote diren edo egoera soziolinguistikoan bestelako
eraginik izango ote den. Plan partzial honen kasuan, lehen galderak du baiezko erantzuna: etxeak

eraikitzea da planaren helburua, eta horrek aldaketak ekarriko ditu Gabiriako biztanle kopuruan.

Galdera ‘ Bai/ Ez Azalpena ‘
Planak izango du eraginik tokiko biztanle kopuruan? Bai 28-31 etxe eraikitzea da helburua,
ai
(etxebizitzak eraikiko direlako, lanpostuak sortuko direlako...) eta biztanle kopuruan eragingo du

Planak izango al du eragin nabarmenik tokiko bisitari
kopuruan? (aisialdi guneak eraikiko direlako, zerbitzuak | Ez
sortuko direlako, lanpostuak ugariko direlako...)

Planak egoera soziolinguistikoan beste era batera eragin E
z

nabarmenik izango du?

BILAKAERA INDIZEA

Eragina aurreikusita, kalkulatu behar da zenbatekoa izan daitekeen: proiekzio bat egin behar da,
araudietan ezarritako prozedura jarraituz. Horretarako, batetik, kalkulatu da zenbat biztanle berri
erakar ditzaketen etxebizitza horiek. Gabiria arnasgunea denez, ezarritako jarraibideak beteta,
kalkulatu da etxebizitza bakoitzeko hiru biztanle izango direla: hortaz, 28-31 etxebizitzarekin, 84-
93 biztanle dira. Kopuru esanguratsua da, kontuan izanda Gabiriak 513 biztanle dituela; etxe

horiek orain eraikiz gero, esan nahiko luke %16 pasatxo areagotzea udalerriko biztanle kopurua.

Beste proiekzio bat egin da bigarren urrats gisa, datu estatistikoak erabiliz: kalkulatu da biztanle

berri horien jatorria zein litzatekeen —gipuzkoarrak lirateke hamarretik bederatzi—, eta, horren

argitan, zenbat liratekeen euskaldunak —erdiak pasatxo—. Honela egin dira biztanleen kalkuluak:

c . . Beste Beste .
Bizkaia Gipuzkoa erkidegoak herrialdeak Guztira
BIZTANLE BERRIEN JATORRIAREN ESTIMAZIOA
Oinarria (%) 0,20 1,2 89,3 49 44 100
Estimazioa 0 1 75 4 4 84
BIZTANLE BERRIEN EUSKARA EZAGUTZAREN ESTIMAZIOA

Oinarria (%) 28,5 36,6 57,4 5,0 1,0 51,2
Estimazioa 0 0 43 0 0 43

Horretan oinarrituta sortu da euskararen proiekzio indizea, eta negatiboa litzateke: -5,49. Hori
litzateke biztanle berri horiek Gabiriako euskara ezagutzan izango luketen eragina. Aldaketa horri
aurre egiteko nolako indarra lukeen Gabiriak, hauskortasun indizearen bidez kalkulatzen da hori.
Jarraibideek zehazten dute indize hori kalkulatzeko formula, aintzat hartuta herriko euskaldun
ehunekoa, euskara lehen hizkuntza dutenena, etxean erabiltzen dutenena, eta ESEP edo euskara

sustatzeari begirako plan orokorrik badagoen ala ez. Indizeak honako emaitza hau eman du: 12,67.

Bi aldagai horiek uztartuta kalkulatu da bilakaera indizea, eta emaitza negatiboa eman du: -5,49.
Kontuan hartzeko moduko eragina da. Horrenbestez, irismen dokumentuan jaso zen gisara,
hizkuntza inpaktuaren azterlana egin da txosten honetan, jakiteko zertan eta zenbateko eragina

izango duen Arroaga-Larrea-Azpiko planak Gabirian, eta, hala badagokio, neurriak proposatzeko.

Aldagaia Balioa

Biztanleak guztira 517
Euskaldunak (%) 90,80
Amai hizkuntza euskara (%) 81,04
Etxean euskaraz (%) 81,20
Euskara zerbitzua Bai
ESEP Bai
Faktorea biztanle kopurua 5,00
Faktorea euskaldunak 5,00
Faktorea lehen hizkuntza 6,00
Faktorea etxeko hizkuntza 6,00
Faktorea euskararen inguruko egituraketa 0,00
Hauskortasun indizea 12,67
Hlren eraginaren balioa 0,00
Euskararen proiekzio indizea -5,49
Bilakaera indizea 5,49
Txostena egin beharra Azterlana bai

5. HIZKUNTZA INPAKTUAREN INTENTSITATEA

Behin ondorioztatuta planak eragin negatiboa izango duela, hurrengo urratsa da inpaktu horren
intentsitatea kalkulatzea. Horretarako, eragin linguistikoaren ebaluaziorako galdetegia baliatu da;
helburua da eragina identifikatzea eta ebaluatzea, eta planak hizkuntza aldetik izan ditzakeen
gabeziak sumatzea. Inpaktuaren intentsitatea kalkulatzeko, honako aldagai hauek izan dira kontuan:
¢ Komunitatearen kultur eta gizarte bizitza. Plana egingo den tokiko komunitatearen
ohituretan izan daitezkeen aldaketak: aisialdia, espresio kulturalak, harreman moduak...
e Tokiko euskararen ezagutza. Planaren eraginez udalerriko ezagutza tasa aldatuko den.
e Tokiko euskararen erabilera. Planaren eraginez udalerriko erabilera tasa aldatuko den.
e Hizkuntza paisaia. Zer ikusi edo entzun daitekeen, idatzizko eta ahozko elementuak.
e Egitasmoaren komunikazioa. Kanpora begirako komunikazioetan nola jokatuko den.

o FEuskarazko zerbitzuen eskaintza. Eremu berrian euskarazko eskaintza aldatuko den.

Aldagai guztiak aztertuta, ondorioztatu da planak eragin moderatua izango duela. Hona atalez atal

egindako analisiaren gako nagusiak —eranskin gisa txertatu da intentsitateari buruzko taula osoa—.

Aldagaia Balorazioa Gako nagusiak

Herrigunearen alboan dago eremua, eta bi fasetan
izango du eragina kultur eta gizarte bizitzan. Batetik,
obrak egitean, langileen joan-etorriarekin lotuta; eragin

Komunitatearen kultur eta gizarte txikia izango da. Bigarrenik, bizilagun berrien etorrerak

Ertaina
bizitza ekarriko du aldaketa, eta hori handiagoa izango da, eta
etengabekoa. Biztanle berrien parte-hartzea apalagoa
izan daiteke herriko bizitzan, auzolanean eta horrelako

egitasmoetan. Horrek eragin handia du komunitatean.

Obretako langileen ezagutza txikiagoak eragin apala
izango du, baina kontuan hartzekoa da biztanle berriek
ezagutza apalagoa izango dutela gaur egun Gabirian
Tokiko euskararen ezagutza Ertaina ) g ) P g ) g . & g )

bizi direnek baino; izan ere, nahiz eta espero inguruko
herrietatik joango direla biztanle berri horien zati bat,

herri horietako ezagutza Gabiriakoa baino apalagoa da.

Obrako langileen eragin txikia espero da, eta handiagoa
biztanleei dagokienez. Izan ere, kontuan hartu behar da
litekeena dela biztanle berriek, euskaraz jakinda ere,
Tokiko euskararen erabilera Ertaina hein handiagoan izatea euskara bigarren hizkuntza,
erraztasun handiagoa edukitzea erdaraz, eta familian
erdaraz aritzeko ohitura izatea. Horrek, beraz, eragina
izango du gainerako herritarrekiko harremanetan ere.

. L Obrak egiterakoan hainbat kartel jarri beharko dituzte
Hizkuntza paisaia Baxua .
eremu horretan. Eragin txikia izango dute, horrenbestez.

. . Etxebizitzen promozioa egiterakoan izan dezake
Egitasmoaren komunikazioa Baxua . . . . .
eragina, baina, nolanahi ere, eragin apala edukiko luke.

Euskarazko zerbitzuen eskaintza Eraginik ez | Ez da zerbitzurik aurreikusi.

6. FUNTSEZKO ALDERDIEN AZTERKETA

Planak izango du eragina Gabirian, eragin moderatua, eta, bigarren urrats gisa, aztertuko da
planak jaso beharreko funtsezko alderdiak zertan diren. Eusko Jaurlaritzaren jarraibideak erabili
dira analisi hori egiteko. Funtsezko alderdien galdetegia beteta, plana hobetzeko neurri batzuk
identifikatu dira. Izan ere, funtsezko alderdi horiek lagunduko dute planaren eragina saihesten
edo murrizten. Aldagai batzuk zuzenean daude lotuta euskararen ezagutzarekin eta erabilerarekin,
eta beste batzuk zeharkakoak dira, komunitateari eta elkarbizitzari lotuagoak. Izan ere, herriko
komunitate bizitza osasuntsu egotea lagungarri da erabilera hazteko. Alderantziz ere bai: erabilera

hazteak areagotu egin dezake komunitatearen osasuna, Gabiria arnasgunea dela kontuan hartuta.

Funtsezko alderdiei buruzko azterketan, honako aldagai hauek hartu dira aintzat:
e Planaren izaera. Planaren ezaugarriak egokiak ote diren euskararen garapen positiborako:
etxebizitzen tipologia, espazio publikoaren erabilera, garapen eredua...
e Planaren dimentsioa, espazioan eta denboran. Euskarari nola eragingo dion planak
ekarriko duen hazkundeak, garatzeko beharko den denborak eta okupatuko den espazioak.
e Kokapena. Planak helburu duen leku fisikoa egokia ote den euskararen garapenerako.

e Hizkuntza irizpideak. Plana garatzeko prozesuan hizkuntza irizpiderik ezarri ote den.

Aldagai horiek gogoan hartuta, eta plan partzialaren helburuak ikusita, honako eremu hauetako

alderdien azterketa egin da: etxebizitzak, espazio publiko irekiak eta hizkuntzaren funtsezko arloak.

1. ETXEBIZITZAK

Etxebizitzak eraikitzea da planaren helburu nagusia. Jarraibideak baliatuz egin da analisia.

[zaera

¢ Etxebizitza libreak izango dira gehienak, eta uste izatekoa da beste herri batzuetako
herritarrek erosiko dituztela. Izan ere, udalak badu egitasmo bat herriko gazteentzat
etxeak eraikitzeko, eta pentsatzekoa da prezio merkeagoan aterako direla. Horrenbestez,
herrian bertan egon daitekeen eskaeratik haragokoa litzateke etxebizitza kopuru hori.

e Herrigunetik eta herriko ekipamenduetatik oso gertu dago etxebizitzak eraiki nahi diren
eremua, eta horrek lagunduko luke komunitate bizitza eta harreman sareak indartzen.

e Eremu berdeak aurreikusi dira proiektuan, oinezkoentzako ibilbideak ere bai, eta hori

mesedegarria da herriko komunitate bizitza indartzeko eta herritarren harremanetarako.

e Aurreikusi diren etxebizitzek nork bere sarbidea eta lur eremua lituzke. Horregatik,
komenigarria litzateke bizilagunen arteko eta herritarrekiko harremanak errazteko

espazioak izatea, etxebizitzak komunitaterako eremu izan daitezen, bakartuta egon gabe.

Dimentsioa

e Plan partzialaren proposamena bat dator hirigintza arauek jarritako mugekin. Hala ere,
aintzat hartzekoa da planean aurreikusitako etxebizitza guztiak egiten badira %17 inguru
haziko dela herriko biztanleria. Azken hogei urteetan izandako hazkundearen parekoa.

e Sustatzaile pribatu baten ekimenez egin da plan partziala, eta haren jabetzakoak izango
dira etxebizitza gehienak. Hortaz, planean ez da jaso proposamenik etxebizitza horiek
erostean herritarrak lehenesteko. Udalaren jabetzakoak izango dira etxebizitza batzuk,
eta kasu horretan udalak aztertzekoa izan daiteke zein baldintza jarri etxebizitza horiei.

¢ Etxebizitzak eraikitzeko zer denbora tarte izango den, planean ez dago horri buruzko
aurreikuspenik. Pentsatzekoa da saldu ahala joango direla etxebizitzak eraikitzen, eta,
hortaz, ez direla etxebizitza guztiak kolpetik eraikiko, baizik eta faseka. Horrek aukera

jarriko luke biztanle berrien iritsiera mailakatua izateko, eta, hartara, gutxiago eragiteko.

Lekukotzea

¢ Bi zonatan eraikiko dira etxebizitzak, baina, herrigunea txikia izanik, ez dago distantzia

handirik bi tokien artean. Bi eremuen eragina bateratu egingo da alde horretatik, beraz.

N

. ESPAZIO PUBLIKO IREKIAK

Eremu naturalak eta irekiak planteatu dira planean, eta horien eragina ere aztergai hartu da.

|zaera

¢ Eremuaren zati esanguratsu bat, %43, erabilera publikokoa izango da: oinezkoentzako
lekuak eta eremu berdeak egongo dira. Alde horretatik, beraz, onuragarria izango da
udalerriko komunitate bizitzarako. Herrigunetik iritsi ahal izango da eremu horietara.
¢ Oinezkoentzako sarea izango du eremuak, herrigunetik etxebizitzetara arteko bide bat.
e Espazioak lotura handia du herriko ekipamenduekin: eremuetako bat, adibidez, oso
gertu dago ostatutik, haur eskolatik eta kultur etxetik. Kohesiorako mesedegarri da hori.
e Eremu irekiak izango dira, herrigunetik gertukoak, eta uste izatekoa da herritarrek oro

har erabiltzeko egokiera izango dutela, eta adinen arteko nahasketa ahalbidetuko dutela.

Dimentsioa

e Espazio libre zabalak aurreikusi dira planean, esku-hartze gutxikoak, eta, beraz, eremu

horiek bat etorriko dira inguruko paisaiarekin. Herri izaerari begira inportantea da hori.

Lekukotzea

e Etxeak eraiki nahi diren eremuan ez dago garrantzi historiko edo kulturaleko lekurik.
e Kokapenari dagokionez, herriko ekipamenduetatik gertu dago eremua —etxeetako
batzuek ondoan izango dituzte, esaterako, kultur etxea, haur eskola eta liburutegia—,

eta horrek modua jarriko du udalerriko gizarte kohesioa eta kultur bizitza areagotzeko.

WN

. HIZKUNTZARI LOTUTAKO FUNTSEZKO ALDERDIAK

Azkenik, aztertu da hizkuntzaren ikuspegitik zer neurri hartu diren plana gauzatzeari begira.

Hizkuntza irizpideak

e Ez da zehaztu zein hizkuntza irizpide ezarriko diren obrak egiteko garaian: hizkuntza
paisaia, komunikazioa, hizkuntzaren erabilera... Egoera soziolinguistikoan ahalik eta
gutxien eragiteari begira, garrantzitsua da hasieratik abian jartzea hizkuntza irizpideak.

¢ Obra ondorenerako ere, biztanle berriak bizitzen jartzen direnerako, zehaztu behar dira

hizkuntza irizpideak, hizkuntza inpaktua arintzeari begira. Oraindik ezartzeko daude.

Neurri osagarriak

¢ Eragin negatiboa aurreikusi denez gero, neurriak hartu behar dira horiek eragozteko
edo arintzeko. Horri dagokionez, gogoan izatekoa da udalak badituela hainbat egitasmo
martxan (helduen euskalduntzea bultzatzea, etorri berrien harrera...), eta garrantzitsua
izango dela lan berezia egitea biztanle berri horiekin. Horrekin batera, Gabiriak ehun
sozial indartsua du, euskara ardatz duten jarduera ugari antolatzen dituen elkarte sarea,
eta horiekin ere lan egin beharko da, sare hori mesedegarri izan dadin herritar berriak

euskarara ekartzeko, eta, kontrara, sare horiek ez dezaten aldaketaren kalterik nozitu.

7. ONDORIOAK ETA NEURRI ZUZENTZAILEAK

Arroaga-Larreaga-Azpi plan partzialaren hizkuntza inpaktua aztertu da lan honetan, eta, azken

kapitulu honetan, azterketaren giltzarri nagusiak eta neurriak hartzeko proposamenak bildu dira.

Planak Gabirian eragin moderatua izango duela aurreikusi da. Eragin hori, batetik, obrak egiteko
garaian izango da, baina apala; eragin benetakoa obren ondoren iritsiko da, biztanle berriak etxe
horietara joandakoan. Alde horretatik, irismen dokumenturako kalkuluek diote biztanle berrien
ia erdiak erdaldunak izango direla. Horretan asko eragingo du biztanle horien jatorriak eta
adinak: alegia, nongo eta zein adinetako herritarrek erosiko dituzten Gabiriako etxeak. Nolanahi
ere, nahiz eta inguruko herrietatik etorri, kontuan izatekoa da inguruko udalerri handienetan
Gabirian baino apalagoa dela euskararen ezagutza: Beasainen, Ordizian, Zumarragan, Legazpin...

Hortaz, ezagutzari bakarrik ez, erraztasun erlatiboari eta erabilera ohiturei ere begiratu behar zaie.

Eragin hori izango dela aurreikusita, erabat komenigarria da, beraz, neurriak hartzea kaltea ahalik
eta txikiena izan dadin, eta Gabirian euskararen garapena positiboa izan dadin. Horri dagokionez,
kontuan hartu behar da kalte metatua: alegia, azken hamarkadetako etxegintzak eta biztanleen
etorriak zer-nola eragin diote udalerriko egoera soziolinguistikoari —bigarren atalean aztertu da
hori—. Arroaga-Larreaga-Azpi plan partzialak ekar dezakeen kaltea, izan ere, ez da hutsetik
abiatzen, antzeko beste proiektuek ere jada izan baitute eragina herrian, eta, beraz, komeni da

ikuspegi osoa edukitzea: plan zehatz baten eragina ez ezik, guztiek osatzen duten inpaktua ere bai.

NEURRI ZUZENTZAILEAK

Planifikazio garaian

1. Etxebizitza eredua. Bizilagunen arteko harremanak errazteko helburuz, eta gainerako
herritarrek ezagutzea bultzatzeko, etxebizitza eredua birpentsatzea: harresirik gabeko
etxebizitzak eraikitzea, alderik alde itxita ez daudenak, baizik eta atari irekia dutenak.

2. Leku publikoak. Aurreikusitako eremu berdeak eta erabilera publikokoak aztertzea,
eta komunitatearentzat egokienak diren baliabideak atontzea: herritarrak elkartzeko
espazioak (mahaiak, eserlekuak...), parkeak, edonork erabiltzeko kirol azpiegiturak...

3. Bidea. Herrigunetik etxebizitzetara iristeko bidea eraiki beharko da. Komenigarria
litzateke bide horretan oinezkoak lehenesteko neurriak hartzea (oinezkoekin batera,

baita bizikletak, patineteak eta halakoak ere), herritarren arteko harremana ugaltzeko.

Denbora tartea. Neurriak hartzea etxebizitza guztiak ez daitezen aldi berean eraiki eta
biztanle berrien iritsiera ez dadin kolpekoa izan. Eraikuntza denborak planifikatzea.
Eskaera benetakorik ez dagoen kasuan, etxebizitza horiek ez eraikitzea, ez daitezen
etxebizitza hutsak edo bigarren etxebizitzak izan, horren eragin negatiboa eragozteko.
Sustatzaileak. Proiektua sustatzen ari direnak sentsibilizatzea, hirigintzak hizkuntzan
duen eraginaren kontziente izan daitezen, eta planean alderdi hori aintzat har dezaten.
Erosleak. Planak lehenbizi Gabiriako premiak ase ditzan, neurriak hartzea herritarren
artean eskaintza zabaltzeko: informazio bilerak herrian, aurkezpena, interesa izan
dezaketenen datuak biltzea... Horrekin batera, udalaren eskumenekoak diren etxeen
kasuan, herritarrak lehenesteko neurriak hartzea; adibidez, erroldan egotea eskatuta.
Herrian aski ez bada eta kanpora zabaldu behar bada eskaintza, euskara lehenestea
iragarkietan, eta inguruko hedabideetan jartzea, euskarazko hedabideak lehenetsita.

Publizitate horretan, egokia litzateke azaltzea Gabiriaren euskararen arnasgunea dela.

Etxebizitzak eta ekipamenduak egiteko garaian

7.

8.

Hizkuntza irizpideak. Obra lizentziak ematean hizkuntza irizpideak txertatzea,
euskara erabil dezaten obrak egiteko garaian: seinaleetan, udalarekiko harremanetan...
Tabernak. Herriko ostatuetan ari diren langileak sentsibilizatzea, obretan ari diren

beharginak ostatuetara joaten direnean lehen hitza euskaraz egitera anima daitezen.

Etxebizitzak egin ondoren

9.

10.

11.

Harrera. Bizilagun berriei harrera egitea. Batetik, herriaren ezaugarrien berri ematea,
baita herriak eskaintzen dituen aukera eta zerbitzuen berri ere. Bestetik, euskarak
herrien duen presentziaz eta bilakaeraz hitz egitea, baita arnasguneen garrantziaz ere.
Herritar erdaldunak. Euskaraz ez dakiten bizilagunei bereziki eman informazioa
euskara ikasteko aukerei buruz, baita udalak ematen dituen dirulaguntzei buruz ere.
Erdaldunak ohartarazi Gabirian euskaraz jakiteak dituen abantailez, norberarentzat
ez ezik inguruarentzat egiten den ekarpenaz, eta euskara praktikatzeko dituen aukerez.
Ahalduntzea. Herritarrak euskaldun gisa ahalduntzeko saioak eta ekintzak antolatzea
aldian-aldian, eta ahalegin berezia egitea biztanle berriak joateko, komunitatean
integra daitezen eta arnasgune batean bizitzearen garrantziaz kontziente izan daitezen.

Gabiriaren identitatea eta hizkuntza bereizgarriak landu: hizkera moldea, hitanoa...

Ekipamenduak egin ondoren

12. Hizkuntza irizpideak. Prestatutako azpiegitura publikoetan udalaren hizkuntza

irizpideak bete: seinaleak euskaraz jarri, euskaraz aritzeko gonbidapena egin...

JARRAIPEN BATZORDEA

Komenigarria da planari eta neurri zuzentzaile horiei segimendua egitea, Jarraipen Batzordea

osatuta. Bertan parte hartuko dute udal ordezkari politiko eta teknikoek, eta UEMAko teknikariak.

Batzorde horren zeregina izango da proiektua exekutatu aurretik jarraipena egitea hizkuntza
irizpideen betetze mailari eta neurri zuzentzaileen ezarpenari. Ondoren, behin plana gauzatuta,
jarraipena egingo zaio lehen urteetan: aztertuko da zein den hizkuntza irizpideen betetze maila,

neurri zuzentzaileak egoki ezarri diren eta besterik behar den, eta planak zer eragin duen herrian.

8. ERANSKINAK

Kultura eta Hizkuntza Politika Saila

1. Komunitatearen kultur eta gizarte bizitzan
(aamarnan carask aicksfzas, Asrranan o1lkrsk aldatzas, ulhar sopresiosk idstees, sikargns Bemak corlzas, itfur agends aidatras)

1.1 Eragina proiektua egiten ari den artean

111 E
Femgunearen alboan Gagp
a2 des Nl
6a espero, hala ere.
iz &
121 o ok
[errama Hermgunetik hurbil dagoenez
eremua fostatuaren alboan,
adibidez), usteizatekoa da
heritar berriak joango direla
1.22 Erge : eragina i horietara. Biztanle berrien parte-
B hartzea apalagoa izan daiteke
herriko bizitzan,auzolanean eta
Inorreako egitasmoetan. Horrek
eragin handia du komunitatean.
i G e nocbehiakoa = [
a4 <) - < errama - 4 Egunerokoa izangoda bziarie
4 Erai bekoa iangoda oeren <agna mn daez ren
11 ERTAINA
2 Tokiko euskararen ezagutzan
2.1 Eragina projekt: i
ZiiE
2.1.2 Eagr :erag &
77 Eragia proekiua cg3 o
221E i ez — o
[ aa -] - | ERTAINA = 6 Eraginaaurreikustekoa da,
biztanie berrien euskara
ezagutza apalagoa tzango baita
orain herrian bizi direnena
—— — a baino. Biztante berrien zati
handi bat inguruko herrietatik
iritsita ere, kontuan izatekoa da
eusiararen ezagutza apalagoa
dela inguruko herri handienetan.
2.3 Eragina nozbehi ' a ez ] | 1 0
w |- o Enraa ST & [Eemeoazngoda b
2.4 Eragina etengabekoa izango da. e e
7 ERTAN
3.1 gi da?
s 8- SIN it = 05 [Langieen atean euskaicuinak
— egotesk zeriusi zzenadu haien
S eableran. Eagn lukete
AT et I 3
5.2 Eragina projektua egineta g ko da?
321 3 Tekuan soik ) ] 0
| B (KT e [Brniebemien artean ezaguza
apalagoa litzateke, eta, areago,
euskaldunen artean ere gehiago
lirateke euskara bigarren
122 i hizkuntza dutenak erdaraz
" erosoago egiten dutenak, eta
Gutenak. Horrek eragina luke
herrian duten jardunean ere.
33 Eranina nozbehinkakoa | (= ] ) )
g4 < |- | Errama =l “ Equnerokoa Zzangoda bzianie
3.4 Eragina etengabekoa izango da. ety g
4 Hizkuntza paisaian
4.1 Eragina proiektua egiten ari den artean nabarituko da?

(Obra garaian hainbat kartel jarr
ot TR beharko dituzte eremu horretan,
% eta litekeena da euscaraz ez

jarzea
iz 3 i [N =
[42 Eragina pros ictig et
B = o ez
S b

5. Zerbitzuen/ jardueren/ egitasmoen komunikazioetan
5.1 i z i i i da?

0
I T =] 1 |Eraikiko diren etieen promozioa
—— S " egiterakoan, litekeena da erdara
. erabiltzea batez ere
52 Eragina prow rpry -y
5.2 1 3’ e uko den lekuan sodik nabartukoda. | 2 - -] ]
5.22 Emgn hedaua: eragna. remuetara ere hedatuko da £z - (']
(L 1 Eieak saldu arteko promozioak
R . izango luke eragina. Hortaz, epe
5.3 Eragina noizbehinkakoa izango da. jakineko kontua zang lizateke
5.4 Erag i d ez ] =l ) 9
2 BAXUA

6. Euskarazko zerbitzuen eskaintzan
6.1 Er: jif i

ey - ; |

[ ETXEBIZITZA
E T betezekon
[ ZAERA
1 Etxebizitzen batez besteko kostua herritarren beharretara egokitutakoak al dira? Bai ‘Gabinako batez besteko ementa handiagoa da EAEkoa,
eta Golerrikoa baino. Kontuan zan behar da, hala ere, herriko ez jaistea lortzen da, hemkoak bertan
gazteentzako etxebizizak egiteko beste proiekiu bat badagoela geratzeko aukera sustatuta, hazkuntza
tekiagoa zango litzatekeelako.
2 izit ik il iristeko moduan egotea Bai hurbil daude ., hemiko bizitza aberaster
sustatzen al du? ki s & du eta, ondorioz, erabilera areagotzen
3 Elkarbizitzarako espazio irekiak aurreikusten al dira etxebizitzetatik gertu? Bai Etebzitza sarbidea egingo da, du
balioko du. Zuhai ikusi dirs
4 Etxebizit in berrietan, elkar elkarrekin Ez Etrebzitza bakoitzak bere eremua edukiko du
jartzeko, atari izil i
aurreikusi al da?
[ DIMENTSIOA
5 Herriaren hazkuntza jasangarria izatea jasotzen al da helburuen artean? Bai HAPOaren mugak Hala ere, pla;
ebebzitza guztisk eginez gero, eragin nabarmena izango luke hemko |z jaistea lortzen da, hemkoak bertan
biztanlerian: %17 ingurukoa. Hogei urtean izan den hazkundearen ia geratzeko aukera sustatuta, hazkuntza
parekoa fitzateke. txkiagoa Zzango itzatekeelako.
6 Etxebizitzak eskuratzeko lehentasuna herritarrek izateko neurriak hartzea Ez Etebizitza libreak Zango dira, suststzaile pribstu batensk, eta ezda
proposatzen al da? aurreikusi halako sustapen neurririk. Udalak ere zango ditu etxebizitza
batzuk, eta hark har dezake ir
7 Etxebizitzen eraikuntza denboran luzatzeko neurriak jasotzen al dira? Ez Ez dago epeeiburuzko aurrekuspenik, eta, beraz, uste zatekoa da Jende etorrera asimilatzeko aukera
saldu ahala , hortaz, |lortzen da
ez direla etxe guztiak kolpetik egingo.
[
[ LEKUKOTZEA
8 Etxebizitzak herriko eremu ezberdinetan egitea aurreikusten al da? DUDA Bi eremutan egingo dira, baina, hemgunea txikia zZanik, ez dago Eraginaren intentsitatea baxuagoa zatea
distantzia handirk bi eremuen artean; izatez, plan partzial berberaren  (lortzen da
pean daude bi eremuak
| 1 1
Kultura eta Hizkuntza Politika Saila

O ALDERD BALORAZIO
9 Espazio publiko irekiak erakargarriak, aise iristeko modukoak eta erabiltzeko (Bai Herrigunetik iristeko pasealeku bat planteatzen da planean, eremu Gizarte kohesioa efa kultur bizitza
al dira? libre zabalak du eta ondorioz, erabilera
10 Oinezko sareak aurreikusi al dira? Bai o pasealeku bat aureikusi da
11 Espazio publikoen arteko egotea kontuan hartu al da? Bal Herriko ekipamenduekin lofuta daude espazio publiko horiek
12 Espazio publiko irekiei bilera emat i alda? Ezdagokio | Eremu publikoen erabilera ez da zehaztu Ezaugarr ezberdinetako pertsonak
elkarrekin egotea sustatzen du eta
gizarte kohesio eta elkarbizitza
hobetzen du, erabilera areagotuz
13 Espazio publikoetan adin nahasketa ematea aurreikusten al da? Haur zein [Bal Eremu irekiak izango dira, edonork erabiltzeko modukoak Gizarte kohesioa sustatzeaz gain,
helduek erabili ahal izateko guneak egotea? hizkuntzaren zein kulturaren ransmisioz
[ematea sustatzen du
DIMENTSIOA
EZKO ALDERDIA BALORAZIOA
14 Tokiko beharretara neurriratutako espazio publikoak aurreikusi al dira Bai Espazio libre zabalak aurreikusi dira, esku-hartze gubxikoak, inguruko | Erabiltzaileen hazkuntza jasangarria
paisaiarekin bat etortzeko izaten laguntzen du eta, ondorioz,
erabilerari modu xumeagoan eragiten
dio
LEKUKOTZEA
O ALDERDIA BALORAZIO
15 Ekimenak garrantzi naturala, historikoa edota kulturala duten lekuak babesten =3 Bertako ondarea zaintzen du, bertako
edo hobetzen al ditu? kuitura, hizkuntza, natura, historia
aintzat hartuta
(g Espazio publiko irekiak beste instalazio batzuk ditu inguruan, adibidez, Bai Eremuetako batek albo-alboan ditu Kultur efxea, haur eskola efa Gizarte kohesioa efa kultur biziza
dendak, liburutegia, kultur etxea, ikastetxeak eta gizarte kohesioa sustatzeko ostatua; eta besteak ere gertu ditu herriko plaza eta inguruko areagotzen du eta, ondorioz, erabilera
komunitate-zentroak? instalazioak d
7 Espazio publiko irekiak eremu askotan dispertsatzea aurreikusten al da? 23 Eremu zabalak izango dira, elkarren segidakoak

Kultura eta Hizkuntza Politika Saila

HIZKUNTZA IRIZPIDEAK

Kaltea murrizteko neurri osagarri edo aringarriak aurreikusi al dira? Etorri
berriak i begi etorri berrien i iori begi
euskara planak garatzeari begirakoak, ziurtagiriak eskaintzea, itzulpen
zerbitzuak, irizpideak betetzen ez direnerako isunak...

O ALDERDIA BALORAZIOA
36 Jarduerareniproiektuaren exekuzio faserako hizkuntza irizpideak ezartzea Ez Oraindik zehazteko daude hizkuntza paisaiari, komunikazioari eta | Egoera soziolinguistioari kalterk

aurreikusi al da? hizkuntza paisaiari lotutakoak, langileen euskara ezagutzari abarri bunuzko irizpideak egingo ez diola bermatzen da

ikazio hi i i erabilerari

37 Jardueraren/proiektua garatu eta gero inguru berri horretarako hizkuntza Ez Udalerian badira hainbat egitasmo martan, eta bizilagun berri horiei

irizpideak ezartzea aurreikusi al da? ere iritsiko zaizkie, baina falta hori plangintzan trertatzea

hizkuntza paisaiari imi

hizkuntzari lotutakoak,

i erabilera eta ezagy
NEURRI OSAGARRIAK/ARINGARRIAK
O ALDERDIA BALORAZIOA

38 Ez Udalak baditu hainbat egitasmo martxan eraginez

dirulaguntzak, etorr berrien harrera...), herrian ere euskara ardatz
duten jarduera ugari bultzatzen dira, baina falta da horiek planean
txertatzea

sortutako kaltea murrizten da

